
परिसीमन के बाद ही बिहार में 
अगला पंचायत चुनाव : सम्राट

‘ग्राम संसद-बिहार चैप्टर-5’ मुखिया संवाद में सीएम का एलान

साढ़े सात हजार की आबादी 
पर एक ग्राम पचंायत बनगेी

संवाददाता,पटना

मखु्यमतं्री सम्राट चौधरी ने कहा कि 
अगला पंचायत चुनाव परिसीमन के 
बाद ही कराया जायेगा. सोमवार को 
ताज सिटी सेंटर में आयोजित ‘ग्राम 
संसद-बिहार चैप्टर-5’ मुखिया 
संवाद कार्यक्रम को संबोधित करते 
हुए उन्होंने कहा कि अगले वर्ष 
नगर निकायों में भी परिसीमन की 
व्यवस्था सुनिश्चित की जायेगी, 
ताकि पंचायत और नगर निकाय 
क्षेत्र का स्पष्ट निर्धारण हो सके. 
उन्होंने कहा कि लगभग साढ़े सात 
हजार की आबादी पर एक पंचायत 

पंचायती राज विभाग में विकसित होगा ‘इंजीनियरिंग सेल’

बक्सर में छात्राओं से दुष्कर्म के 
आरोपी दोनों शिक्षक बर्खास्त

संवाददाता, पटना

शिक्षा विभाग ने बक्सर के डुमरांव 
में नाबालिग छात्राओं के साथ 
दुष्कर्म करने वाले दोनों शिक्षकों को 
बर्खास्त कर दिया है. शिक्षा मंत्री 
मिथिलेश तिवारी के सख्त निर्देश के 
बाद छात्राओं के साथ छडे़खानी, 
आपत्तिजनक वीडियो वायरल करने 
और ऑडियो के माध्यम से धमकी 
देने जैसे गंभीर आरोप प्रमाणित होने 
पर दोनों शिक्षकों के खिलाफ सोमवार 
को कार्रवाई की गयी. इनमें डुमरांव 
प्रखंड के नथुनी अहिर के डेरा स्थित 
मध्य विद्यालय के सहायक शिक्षक 
वीरेंद्र प्रसाद और विद्यालय अध्यापक 
अरविंद कुमार शामिल हैं. भविष्य 
में दोनों किसी भी सरकारी नौकरी में 
नियुक्ति के लिए अयोग्य होंगे. मामला 
सामने आने के बाद शिक्षा मंत्री ने 
बक्सर के डीएम-एसपी को दोनों 
आरोपितों के खिलाफ पॉक्सो एक्ट के 
तहत प्राथमिकी दर्ज करने फास्ट ट्रैक 
कोर्ट के जरिये स्पीडी ट्रायल कराने का 
निर्देश दिया था.

ऐसे हुआ था पर्दाफाश
बताया जाता है कि दोनों शिक्षक यह 
शर्मनाक काम पिछले कई महीनों 
से कर रहे थे. आरोपित शिक्षकों ने 
करीब 12 नाबालिग छात्राओंको हवस 
का शिकार बनाने के साथ ही उनका 
अश्लील वीडियो भी बना लिया था. 29 
अगस्त से जब यह वीडियो इंटरनेट पर 
वायरल हुआ, तब घटना से आक्रोशित 
ग्रामीणों ने विद्यालय पहुंचकर दोनों 
आरोपित शिक्षकों की घेराबंदी की और 
उनकी पिटाई कर दी. 

02 सितबंर को निलंबन, 21 
सितंबर को बर्खास्तगी
03 सितबंर : स्कूल के 
प्रधानाध्यापक इमाल अली 
गिरफ्तार
04 सितबंर : एक आरोपित 
शिक्षक अरविंद कुमार 
गिरफ्तार
07 सितबंर : दूसरा आरोपित 
शिक्षक वीरेंद्र प्रसाद पकड़ाया

बिहार में 4,409 अफसर और कर्मी दागी 
727 गैर सरकारी भी भ्रष्टाचार में साझेदार

सीएम आज करेंगे सोलर प्रोत्साहन योजना का शुभारंभ
पटना. घर की छत पर सोलर पैनल 
लगाकर बिजली की जरूरतों 
को पूरा करने की दिशा में कदम 
बढ़ाने वाले बिहार के 25 हजार 
परिवारों को आज राज्य सरकार 
की ओर से वित्तीय सहायता प्रदान 
की जायेगी. ऊर्जा ऑडिटोरियम 

में आयोजित कार्यक्रम में सीएम 
सम्राट चौधरी लाभार्थियों को 
वित्तीय सहायता देंगे.

 

टेलीग्राम पर अपलोड कर लीक किया 
गया था दरोगा भर्ती परीक्षा का पेपर
पटना. दरोगा भर्ती मुख्य परीक्षा 
के प्रश्नपत्र और आंसर-की को 
व्हाट्सएप के बाद टेलीग्राम के 
डार्कवेब पर अपलोड कर लीक 
किया गया था. ईओयू की ओर 
से गठित एसआईटी को इस पूरे 
साजिश में 14 केंद्राधिक्षकों के 
साथ एक कोचिग सिंडिकेट 
की संलिप्तता का पता चला है. 
केंद्राधिक्षकों को सम्मन जारी कर 
उनसे पूछताछ शुरू की गई है 
जबकि कोचिंग सिंडिकेट से जुड़े 
लोगों की तलाश में टीमों ने पटना 
के साथ ही गया और पूर्णिया में 

दबिश दी हैं. कुछ लोगों के नेपाल 
भागने की जानकारी सामने आई 
है, जिसके बाद एक टीम को 
वहां भी भेजा गया है. एसआईटी 
को अभी तक जांच में कई अहम 
साक्ष्य हाथ लगे हैं. पता चला है 
कि गया पूर्णिया के राजकीय कन्या 
उच्च विद्यालय और गयाजी के गया 
कॉलेज के परीक्षा केंद्र से प्रश्न पत्र 
को निकालकर इसे व्हाट्सएप के 
जरिए पेपर लीक करने वाले गिरोह 
तक पहुंचाया गया. गिरोह ने इस 
पेपर और आंसर-की को टेलीग्राम 
के डार्कवेब पर अपलोड कर दिया. 

करमा-धरमा पर्व के दौरान 
दो हादसों में आठ बच्चों की 
डूबने से गयी जान
भागलपुर. सुलतानगंज थाना क्षेत्र 
की उधाडीह पंचायत स्थित तरैटा 
बहियार में सोमवार सुबह करमा-
धरमा पर्व क े अवसर पर पोखर 
में स्नान करने गये छह बच्चों की 
डूबने से मौत हो गयी. मृतकों में तीन 
लड़के और तीन लड़कियां शामिल 
हैं, जिनकी उम्र 10 से 12 वर्ष के 
बीच थी. एक बच्चे को गहरे पानी 
में डूबता देख उसे बचाने के प्रयास 
में अन्य बच्चे भी पानी में उतर गये 
और एक-एक कर सभी छह बच्चे 
डूब गये.  दूसरी घटना नाथनगर 
(कजरैली थाना क्षेत्र) के गौराचौकी 
हरिजन टोला की है. रविवार दोपहर 
करमा-धरमा पूजा के लिए फूल 
तोड़ने और नहाने निकली दो बच्चियां 
तालाब में डूब गयीं. सोमवार सुबह 
तालाब से दोनों के शव बरामद हुए.

हाइकोर्ट की फटकार 
गुवाहाटी से पटना कैसे 
पहुंचा 64 किलो गांजा
पटना. असम के गुवाहाटी से बिहार 
के पटना स्थित दीदारगंज तक करीब 
64 किलो गांजा लेकर एक वाहन के 
पहुंचने के मामले में पटना हाइकोर्ट 
ने राज्य की सुरक्षा और पुलिस जांच 
व्यवस्था पर गंभीर सवाल उठाए हैं. 
अदालत ने कहा कि यदि बिना वैध 
दस्तावेज और ड्राइविंग लाइसेंस के 
दो नाबालिग अंतरराज्यीय सीमाएं 
पार कर इतनी बड़ी मात्रा में गांजा 
लेकर पटना तक पहुंच सकते हैं, तो 
सुरक्षा व्यवस्था की प्रभावशीलता की 
जांच जरूरी है. हाइकोर्ट ने मामले 
की उच्चस्तरीय जांच कर तीन महीने 
में रिपोर्ट प्रस्तुत करने का निर्देश दिया.

बनाने की दिशा में काम किया 
जायेगा. पंचायती राज विभाग में 
इंजीनियरिंग सेल विकसित किया 
जायेगा. इससे मुखिया को पंचायत 
क्षेत्र में योजनाओं के क्रियान्वयन 
में तकनीकी सहायता मिलेगी और 
गांवों की विकास व्यवस्था को और 
बेहतर किया जा सकेगा.

2037 तक बिहार को 
विकसित बनान ेका लक्ष्य
मुख्यमंत्री ने कहा कि प्रधानमंत्री नरेंद्र 
मोदी 2047 तक भारत को विकसित 
राष्ट्र बनाने की दिशा में कार्य कर रहे 
हैं. 2037 में बिहार की स्थापना के 
125 वर्ष पूरे होने के तक बिहार को 
समृद्ध, सशक्त और विकसित बनाने 
के लिए काम हो रहा है. 

अटकेगा दागी अधिकारियों 
व कर्मचारियों का प्रोमोशन

मनोज कुमार, पटना 

राज्यभर के 4,409 सरकारी अफसरों 
और कर्मचारियों के खिलाफ भ्रष्टाचार, 
अनियमितताओं के विभिन्न मामलों 
में जांच चल रही है. इनमें आइएएस 
अधिकारियों से लेकर इंजीनियर, बिहार 
प्रशासनिक सेवा के अधिकारी और 
पुलिसकर्मी तक शामिल हैं. सिर्फ 
इतना ही नहीं, सरकारी तंत्र में सेंध 
लगाने वाले 727 गैर-सरकारी लोगों 
की भूमिका भी उजागर हुई है. सरकारी 
और निजी लोगों को मिलाकर सरकार 
ने कुल 5,136 दागियों को चिह्नित 

किया है. इनमें से 538 दागी राज्य के 
सभी 38 जिलों से चिह्नित किये गये हैं. 
निगरानी विभाग ने इन सभी दागियों की 
पूरी कुंडली तैयार कर सभी विभागों के 
सचिवों, प्रधान सचिवों, अपर मुख्य 
सचिवों और डीएम को सौंप दी है. 
इस रिपोर्ट के आधार पर फिलहाल 
इनको प्रोमोशन मिलना मुश्किल होगा. 
प्रोमोशन की बारी आने पर विभाग 
और डीएम इस ब्लैकलिस्ट को सामने 
रखकर ही फैसला लेंगे.  शिक्षा विभाग 
के 983, सामान्य प्रशासन के 251, 
स्वास्थ्य विभाग के 187, पंचायती राज 
के 348, पुलिस के 288, राजस्व 
के 246 लोगों के खिलाफ निगरानी, 
इओयू, एसवीयू और विभागीय जांच से 
जुड़े मामले चल रहे हैं.

पटना. बिहार में हत्या, रंगदारी, लूट 
और शराब के अवैध कारोबार से 
कथित तौर पर बनाई गई करोड़ों की 
संपत्ति अब जांच एजेंसियों के रडार 
पर है. पुलिस स्तर पर कुर्की जब्ती 
की कार्रवाई की रफ्तार धीमी पड़ने के 

बाद आर्थिक अपराध इकाई (ईओयू) 
ने मोर्चा संभाल लिया है. राज्यभर 
के करीब 385 कुख्यात अपराधियों 
से जुड़े संपत्ति जब्ती के मामलों को 

खंगाला जाएगा.
385 अपराधियों की करोड़ों की संपत्ति को कुर्क करने की तयैारी


